Ме́сяца  июля  в  11-й  де́нь.

Вмц. Евфи́мии всехва́льной. 
Преставле́ние  блаже́нныя  О́льги, княги́ни росси́йския.

На  Го́споди,  воззва́х Сла́ва, Вмц. Евфи́мии, гла́с  6:

Одесну́ю Спа́са предста́/ де́ва, и страстоно́сица и му́ченица Евфи́мия,/ оде́яна доброде́тельми побе́дными,/ и преукра́шена еле́ем чистоты́, и кро́​вию страда́ния,/ и вопию́щи к Нему́, ра́достно свещу́ держа́щи:/ в воню́ благоуха́ния Твоего́ теко́х, Христе́ Бо́же,/ я́ко уя́звена Твое́ю любо́вию а́з,/ не отлучи́ мене́, Женише́ Небе́сный./ Тоя́ моли́т​вами посли́ на́м, всеси́льне Спа́се,\ ми́лости Твоя́.

На  стихо́вне Сла́ва Вмц. Евфи́мии,  гла́с  6:

Оде́яна доброде́тельми, и просвеще́на по́мыс​лом,/ ми́ро пролива́ющи в сердца́ ве́рных,/ от вос​то́к возсия́вши я́ко звезда́ све́тлая,/ и собо́р со​тво́р​ши, Свята́го Ду́ха прише́ствием Боже́ствен​ных оте́ц,/ не преста́й о на́с моля́щи ко Христу́,/ Евфи́мие всехва́льная,\ спасти́ся душа́м на́шим.
И  ны́не,  Богоро́дичен,глас той же (6):

Творец и Изба=витель мой, Пречи=стая,/ Христос Господь, из Твоих ложе=сн проше=д,/ в мя Оболки=йся,/ пе=рвыя кля=твы Адама свободи=./ Темже Ти, Всечи=стая,/ яко Бо=жии Ма=тери же и Де=ве/ вои=стинну, вопие=м немо=лчно:/ ра=дуйся А=нгельски, ра=дуйся, Влады=чице,/ Предста=тельст​во и Покро=ве\ и Спасе=ние душ на=ших.

Тропа́рь, Вмц. Евфи́мии гла́с  4:

Жениха́ твоего́ Христа́ возлюби́вши,/ и свещу́ твою́ све́тлу угото́вльши,/ доброде́тельми возсия́вши всехва́льная Евфи́мие:/ те́м возшла́ еси́ с Ни́м на бра́к,/ вене́ц страда́ния от Него́ прие́мши:/ но от бе́д изба́ви на́с,\ чту́щих ве́рою па́мять твою́.

Сла́ва тропарьравноап. О́льги,  гла́с  1:

Крила́ми Богоразу́мия впери́вши тво́й у́м,/ возлете́ла еси́ превы́ше ви́димыя тва́ри,/ взыска́вши Бо́га и Творца́ вся́ческих:/ и Того́ обре́тши, па́ки рожде́ние креще́нием прия́ла еси́:/ дре́ва живо́тнаго наслажда́ющи​ся,\ нетле́нна во ве́ки пребыва́еши, О́льго присносла́вная.

Богородичен, глас 1:

Гаврии=лу вещавшу Тебе, Дево, ра=дуйся,/ со гласом воплоща=шеся всех Влады=ка/ в Тебе=, святем киво=те,/ я=коже рече= пра=ведный Давид,/ яви=лася еси= ши=ршая Небе=с,/ поноси=вши Зижди=теля Твоего=:/ сла=ва Все=льшемуся в Тя;/ сла=ва проше=дшему из Тебе=;\ сла=ва свободи=вшему нас Рождество=м Твоим.

Конда́к  О́льги,  гла́с  4

Воспое́м дне́сь благоде́теля все́х Бо́га,/ просла́вльшаго в Росси́и О́льгу Богому́друю,/ да моли́твами ея́/ пода́ст душа́м на́шим\ грехо́в оставле́ние.

Конда́к,  Вмц. Евфи́мии гла́с  6.  :

По́двиги во страда́льчестве,/ по́двиги в ве́ре положи́ла еси́/ те́пле за Христа́, Жениха́ твоего́./ Но и ны́не, я́коже е́реси, и враго́в шата́ние/ под но́ги во́инству на́шему покори́ти/ моли́ Богоро́дицею,/ я́же от шести́сот три́десяти Богоно́сных оте́ц/ преде́л прие́мшая,\ и храня́щая, всехва́льная.

